PAGE  
1

КОМИ РЕСПУБЛИКАСА ОЛАНПОДУВ ЁРД

Коми Республикаса оланподув ёрдлöн

КЫВКÖРТÖД

"Коми Республика мутасын вуджан кадколастö «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпас збыльмöдöмын аслыспöлöслунъяс йылысь» 2006 во сентябр 26 лунся 68-РЗ №-а Коми Республикаса Оланпаслöн оланподувлы лöсялöмсö прöверитöм йылысь   

Сыктывкар                                                                          2006 вося декабр 26 лун

Коми Республикаса Оланподув Ёрд, кöнi веськöдлысьнас вöлi Ю.В. Гаврюсов, ёрдысьяснас Л.В. Батманова, Т.А. Кырнышева, П.Ф. Пунегов, С.Г. Толстов,
участвуйтысьяс – Коми Республикалöн Государственнöй Сöветса депутат Л.М. Зайцев; Коми Республикалöн Государственнöй Сöветöс петкöдлысь, Коми Республикаса Государственнöй Сöвет Аппаратлöн Правовöй веськöдланінын начальникöс вежысь В.М. Ладанов; Коми Республикаса Юралысьöс да Коми Республикаса Правительствоöс петкöдлысь, Коми Республикаса Юралысьлöн да Коми Республикаса Правительстволöн Администрацияын меставывса асвеськöдлöм кузя веськöдланінын правовöя могмöдан юкöнысь консультант Е.В. Гудзь,
видлалiс восьса ёрд заседание вылын Коми Республикалöн Государственнöй Сöветса депутатъяс Л.М. Зайцевöн, Н.Е. Радостеваöн, В.Н. Шитовöн шыöдчöм серти "Коми Республика мутасын вуджан кадколастö «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпас збыльмöдöмын аслыспöлöслунъяс йылысь» 2006 во сентябр 26 лунся 68-РЗ №-а Коми Республикаса Оланпаслöн оланподувлы лöсялöмсö прöверитöм йылысь делö.  
Ёрдысь-докладчик П.Ф. Пунеговлысь юöр, кыкнанладорсаяслысь висьтасьöм, специалист, юридическöй наукаса кандидат Н.Т. Араповöс кывзöм бöрын, документъяс да нормативнöй правовöй актъяс видлалöм бöрын Коми Республикаса Оланподув Ёрд
пасйис:
1. Коми Республикалöн Государственнöй Сöветса депутатъяс Л.М. Зайцев, Н.Е. Радостева, В.Н. Шитов шыöдчисны Коми Республикаса Оланподув Ёрдö корöмöн прöверитны "Коми Республика мутасын вуджан кадколастö «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпас збыльмöдöмын аслыспöлöслунъяс йылысь» 2006 во сентябр 26 лунся 68-РЗ №-а Коми Республикаса Оланпаслöн оланподувлы лöсялöмсö.  
Шыöдчöм позяна «Коми Республикалöн Оланподув Ёрд йылысь» Коми Республикаса Оланпаслöн 78 да 79 статьяяс серти: сійöс кырымалысь депутат лыдыс лöсялö Коми Республикаса Оланподувлöн 96 (2 юкöнса «а» пункт) статьяын да «Коми Республикаса Оланподув Ёрд йылысь» Коми Республикаса Оланпаслöн 78 статьяын тшöктöдъяслы – да вöлі примитöма Коми Республикаса Оланподув Ёрдлöн уджö «Коми Республикалöн Оланподув Ёрд йылысь» Коми Республикаса Оланпаслöн 3 (1 юкöнлöн 1 пунктын «а» подпункт), 38, 42, 44, 78 да 79 статьяяс серти.
2. Коми Республикалöн Государственнöй Сöветса депутат Н.Е. Радостева 2006 вося декабр 18 лунö бергöдіс ассьыс кырымпассö шыöдчöм улысь, и öнія кадö шыöдчöмсö кырымалысь депутатъяслöн группаыс Коми Республикалöн Государственнöй Сöветса бöрйöм депутат лыдысь (27 морт) дасöд юкöнысь этшаджык.
Сідзкö, татшöм ногöн корöмыс оз вермы видлавсьыны Коми Республикаса Оланподув Ёрдöн, мыйла сійö оз лöсяв Коми Республикаса Оланподувлöн 96 (2 юкöнса "а" пункт) статьялы да "Коми Республикаса Олнподув Ёрд йылысь" Коми Республикаса Оланпаслöн 78 статьялы.

Та кындзи, Коми Республикаса Оланподув Ёрдö шыöдчыны позьö сöмын öнія нормативнöй правовöй актъяс серти. Вензяна Оланпасыс вынсялö 2007 во январ 1 лунсянь, сідзкö, талунъя лун кежлö сійö абу на вына, да та вöсна оз вермы видлавсьыны тайö ёрд заседание вылын.

Тайö подув вылын "Коми Республикаса Оланподув Ёрд йылысь" Коми Республикаса Оланпаслöн 63 да73 статьяяс вылö мыджсьöмöн Коми Республикаса Оланподув Ёрд

шуис:
1. Дугöдны Коми Республикалöн Государственнöй Сöветса депутатъяс Л.М. Зайцевöн, Н.Е. Радостеваöн, В.Н. Шитовöн "Коми Республика мутасын вуджан кадколастö «Россия Федерацияын меставывса асвеськöдлöм котыртан öтувъя принципъяс йылысь» 2003 во октябр 6 лунся 131-ФЗ №-а Федеральнöй оланпас збыльмöдöмын аслыспöлöслунъяс йылысь» 2006 во сентябр 26 лунся 68-РЗ №-а Коми Республикаса Оланпаслöн оланподувлы лöсялöмсö прöверитны шыöдчöм делö кузя удж.

2. Тайö кывкöртöдыс лоö медбöръяöн, оз обжалуйтсьы, вынсялö дзик пыр сійöс юöртöм бöрын да уджалö веськыда.

3. "Коми Республикаса Оланподув Ёрд йылысь" Коми Республикаса Оланпаслöн 72 статья серти тайö кывкöртöдсö колö дзик пыр йöзöдны "Коми Республикаса государственнöй власьт органъяслöн индöд-тшöктöмъяс" журналын да "Республика" газетын.

